«Яшел энәле керпе» әкияте 
(Рус төркемендә әдәби уку. IV сыйныф)
Айнур ХӨСНУЛЛИНА,
Яр Чаллыдагы 45 нче мәктәпнең татар теле һәм әдәбияты укытучысы

Максатлар
Танып белү максаты: әкиятне сәнгатьле уку, эчтәлеген аңлау; яңа ел турында белемнәрен тирәнәйтү.
Белем бирү максаты: билгеле һәм билгесез үткән заман хикәя фигыль формаларын, әкияттәге сөйләм үрнәкләрен сөйләмдә куллану күнекмәләрен формалаштыру.
Үстерү максаты: эмоциональлекне үстерү, нәтиҗә ясый белергә өйрәтү.
Тәрбияви максат: укучыларда төгәллек, җаваплылык кебек уңай сыйфатлар тәрбияләү.
Универсаль уку гамәлләре (УУГ) формалаштыру.
Шәхси: иптәшеңә ярдәм күрсәтә белү, дөрес сөйләм булдырырга омтылу.
Регулятив: уку бурычын кую, нәтиҗә формалаштыру.
Танып белү: бирелгән мәгълүматны кабул итү, аңлау.
Коммуникатив: башкаларның сөйләмен тыңлау һәм ишетү, аңлаешлы сөйләм төзү.

Дәрес тибы. Яңа тема өйрәнү дәресе.
Җиһазлау: дәреслек (Хәйдәрова Р.З., 92–93 нче битләр), сүзләр язылган карточкалар, фигыль таблицалары, презентация, тактада ясалган чыршы, ябыштыру өчен түгәрәкләр, ком сәгате.
Дәрес барышы
I. Оештыру өлеше
1) Исәнләшү.

2) Бүген ничәнче декабрь? Бүген атнаның кайсы көне?

3) Һава торышы нинди? Сыйныфта кем юк?
4) Өй эшенә нәрсә бирелгән иде?

II. Өй эшен тикшерү
1) Парталарда карточкада рус телендә сүзләр язылган, аларны тәрҗемә итәргә.

2) Өй эшен тикшерү. КЛОК БАДДИС, РЕЛЛИ РОБИН
3) Дустыгыз янына барыгыз, бер-берегезне тикшерегез (первый читает свой перевод, другой проверяет; начинает тот, кто выше) 
4) Дусларыгыз яхшы өйрәнгәнме? Кемнең дустына тагын өйрәнергә кирәк?

III. Актуальләштерү
1. Үткән дәрес буенча лексиканы кабатлау (фронталь эш).
Керпе баласы –

Аю баласы –

Бервакыт –
Чыршы –
Чыршы янында –
Ямь-яшел –
Ошаган – 

Уйлаган – 

Яңа ел бәйрәме – 

Җырладылар – 

Биеделәр – 

Барлык –

2. Тыңлагыз һәм парлардагы икенче җөмләдә нәрсә үзгәргәнен билгеләгез. (Прослушайте и укажите, что изменилось во втором предложении каждой пары.)
1) Керпе баласы бервакыт урманда чыршы күрде. / Керпе баласы урманда чыршы күргән.
2) Мин яңа ел бәйрәменә бардым. / Ул бәйрәмгә барган.

3) Бәйрәмдә балалар җырладылар, биеделәр, шигырь сөйләделәр. / Бәйрәмдә балалар җырлаганнар, биегәннәр.

– Билгесез киләчәк заман хикәя фигылен кайчан кулланабыз? (Когда используем глагол прошедшего неопределенного времени?)
3. Татарча әйтегез. (Скажите по-татарски.)
1) Я увидел красивую елку. 
2) Мой друг видел (оказывается) маленького ежика.

3) Мама сегодня надела зеленое платье. 
4) Бабушка была (оказывается) на концерте. 

5) Там пели песни о Новом годе.
6) Я сегодня думал о контрольной работе. 
7) Миша (оказывается) думал о Новогоднем празднике. 

IV. Текст эчтәлеге белән эш
1. Керпе рәсеме күрсәтелә (презентация)
– Бу нәрсә? Керпеләр турында нәрсә беләсез? Слайд №1
– Керпе нинди? (Кечкенә, энәле, соры төстә.) Слайд №2
– Без бүген «Яшел энәле керпе» исемле әкият укырбыз. Слайд №2
– Ни өчен әкият шулай атала икән? Ничек уйлыйсыз? Дөрес җавап бирер өчен нишләргә кирәк? Дәрес ахырында бу сорауга тагын бер тапкыр җавап бирерсез.

2. Сүзлек белән эш (92 нче бит; 1, 2, 3 нче күнегүләр: телдән).
3. Әкиятне укытучы укый. (Әкият кем турында?)
4. Әкиятне эчтән уку. (Нинди сүзләр аңлашылмый?)
5. Әкиятне 1 тапкыр кычкырып уку. (Эчтәлеген аңларга тырышыгыз.)
6. Түбәндәге эчтәлеккә туры килгән җөмләләрне табыгыз. (Найдите предложения о том, что:
– Ёжик долго смотрел на елку.

– Когда вырасту большой, надену такую же шубу.

– Какой красивый ежик.
– Все животные пели, рассказывали стихи, плясали около елки.
– Ежик все равно не поверил.
7. Җөмләләрне киңәйтеп әйт. «Кардан йомгак» уены. СИМАЛТИНИУС РЕЛЛИ ТЕЙБЛ
Керпе баласы күргән. Тун киям. Җәнлекләр биеделәр. (Җөмләләр экранда күрсәтелә.) 
(Һәр рәткә 1 җөмлә; парлап, аерым кәгазьдә эшлиләр, бер-берсенекен тикшерәләр.) 
V. Физкультминут
МИКС-ФРИЗ-ГРУП (музыка уйный, балалар хәрәкәтләнәләр; музыка туктагач, сорау бирелә, җавап саны буенча укучылар төркемләп басалар.)
– 7–4= ?

– Җомга ничәнче көн?
– Чыпчыкның ничә канаты бар? 
– Керпенең ничә аягы бар? 
– Сыйныфта ничә укучы?
7) «Кем күбрәк сорау бирә? » уены. (Дөрес сорау биргәндә, чыршыга уенчык эленә.)

1. Керпе баласы бервакыт урманда чыршы күргән. 2. Бөтен җәнлекләр дә чыршы янында җырлар җырладылар, шигырь сөйләделәр, биеделәр. 3. Керпе баласы ямь-яшел чыршыны бик яраткан. 
8) Сорауларга җавап бирү (сораулар экранда).
– Керпе баласы урманда нәрсә күргән?
– Ул ни өчен чыршыны зур керпе дип уйлаган?
– Ни өчен аңа чыршы бик ошаган?
– Керпе баласы чыршыны тагын кайчан күргән?
– Җәнлекләр чыршы янында нинди уеннар уйнаганнар?
– Ни өчен Керпе баласы: «Чыршы булса да, ул – зур керпе!» – дип әйткән?
– Ни өчен әкият «Яшел керпе» дип атала?
VII. Бәяләү

– Кем бүген теманы аңлады, кемгә дәрес ошады, басыгыз. 
– Кемгә тагын әзрәк тырышырга кирәк, басыгыз.

– Үзегезгә билге куегыз.

VIII. Өй эше
Әкиятне сәнгатьле укырга, теләсәгез, эчтәлек буенча рәсем ясагыз.
